
Sazetak

U radu se postavljaju i donekle razraduju krupna i aktuelna pitanja opstanka Bosne i Hercegovine s obzirom na uloge tzv.
intelektualnih elita unutar svakog naroda u definiranju i razradi strategija opstanka i organiziranja drzave i naroda u slozenim,
konfliktnim i apsurdnim prilikama savremenog svijeta. Posebna paznja ukazuje se potrebi za snaznijim i konkretnijim djelovanjem
intelektualnih snaga bosnjackog naroda u smislu jasnijeg definiranja njegove mati¢nosti u Bosni i Hercegovini i njegove najvece
odgovornosti za budu¢nost te zemlje, a tako i samoga bos$njackog naroda. Paznja se posvecuje i konstruktivnim i destruktivnim
ulogama vrhunskih nauénih i umjetnickih institucija u Bosni i Hercegovini i opasnostima i uticajima kojima su one izlozene, sa
strana onih sredina i ideoloskih snaga ¢iji je krajnji strategijski cilj potiranje Bosne i Hercegovine kao drzave i ,nepriznavanje®
historijskog i savremenog identiteta bosnjackog naroda, pa tako i njegovog bosanskog jezika.

Klju¢ne rijedi i sintagme: Bosna i Hercegovina, bosnjacki narod, bosanski jezik, politicka strategija, dréavna strategija, naucna
strategija, intelektualna elita, matiéni narod, Bosnjacka akademija nauka i umjetnosti, Akademija nauka i umjetnosti Bosne i
Hercegovine, Nobelova nagrada za knjizevnost, Andrié, Handke, negiranje genocida, patriotizam, ,zemlja mrznje®, ,,tamni vilajet*,
zemlja zajednickog Zivljenja, bosanska autentiénost.



AKADEMIK DZEVAD ]AHl(f.y INTELEKTUALNA ELITA | NJENA ULOGA U DEFINIRANJU STRATEGI)E DRZAVE | NARODA e 305

INTELLECTUAL ELITE AND ITS ROLE IN DEFINING STRATEGY
OF STATE AND PEOPLE

Abstract

The paper establishes and partly elaborates on major and topical issues of the survival of Bosnia and Herzegovina having in
mind the roles of the so-called intellectual elites within each nation in defining and elaborating strategies of the survival and
organization of state and nation in the complex, conflicting and absurd circumstances of the contemporary world. A particular
attention is paid to the need for more powerful and specific activity of intellectual forces of the Bosniak nation focused on
a clearer definition of its home in Bosnia and Herzegovina, and its greatest responsibility for the future of both the country
and the Bosniak nation itself. Attention is also paid to the constructive and destructive roles of leading scientific and artistic
institutions in Bosnia and Herzegovina, and to threats and impacts they are exposed to by environments and ideological forces
whose ultimate strategic goal is annihilation of Bosnia and Herzegovina as a state and “non-recognition” of the historical and
contemporary identity of Bosniak nation, as well as of its Bosnian language.

Key words and phrases: Bosnia and Herzegovina, Bosniak nation, Bosnian language, political strategy, state strategy, scientific
strategy, intellectual elite, parent nation, Bosniak Academy of Sciences and Arts, Nobel prize for literature, Andri¢, Handke,
negating genocide, patriotism, “country of hatred”, “Kingdom of Darkness", country of common living, Bosnian authenticity.

U situaciji kad govorimo o Bosni i Hercegovini, o strategijama u odnosu na Bosnu i Hercegovinu, o stravi¢cnom
genocidu nad Bosnom i Hercegovinom, moramo re¢i da smo, na zalost, ve¢ duze vremena svjedoci, tacnije
zrtve, pogubnih posljedica jednog prisilnog i nevjerovatno povrsnog i kratkovidog medunarodnog sporazuma zvanog
Dejton i u njegovom sklopu prihvatanja toga da unutar drzave Bosne i Hercegovine, koja je najmanje vijek i po
izlozena stalnim, neprekinutim strategijama sa istoka i sa zapada, bude prihvaéeno to da se unutar nje formira zasebna
republika. Ta rak-rana Bosne i Hercegovine i taj medunarodni politicki zloc¢in sada nas pogadaju na jedan drukiji nacin
i mi smo svjedoci i Zrtve jedne mirnodopske strategije i borbe svih moguéih i ,nemogué¢ih® hegemonistickih snaga da
napokon, kako bi se to bosanski reklo, ,,dokunisu® odnosno ,dohakaju® drzavi Bosni i Hercegovini.

Na Filozofskom fakultetu u Sarajevu moje uglavnom starije kolege, njih desetak, dugo godina su bili pritajeni
intelektualni ideolozi i zadetnici svega onoga Sto ¢e se desavati od 1992. do 1995. godine. Vodedi ideolog iz te grupe
profesora je histori¢ar akademik Milorad Ekmeci¢, kao sinonim ,dosljednog® nau¢nika historicara. Taj ,dosljedni®
nauénik sebi je mogao dozvoliti izjavu da se moze Zrtvovati, ako li ustreba, ¢ak i sto hiljada ljudi za ideju Srbije,
zapravo za ideju ,velike Srbije“. To zna¢i da se unutar tih ,nauc¢nih® strategija i vezano za te strategije javlja ta
intelektualna elita naroda, prije svega srpskog naroda u Bosni i Hercegovini, a dobrim dijelom i hrvatskog naroda
u Bosni i Hercegovini, koja je, neometano, dugo vremena pripremala ono $to nam se desilo i za $ta svi znamo $ta
se i kako nam se desilo. Otkuda ta pojava da vodece intelektualne snage unutar jednog naroda u likovima svojih
najaktivnijih pregalaca rade na tome da u drzavi u kojoj su proveli svoj radni vijek, gradili svoje univerzitetske
i nau¢ne karijere i formirali porodice, krug kolega, saradnika i prijatelja, ucili i vaspitali generacije studenata,
sracunato ¢ine sve ono $to je bilo podredeno toj ideji demontiranja, razvlas¢ivanja i negiranja Bosne i Hercegovine
kao drzave, a nau¢ni rezultati tih ljudi su dobrim dijelom istrazivacki bili utemeljeni ba$ na toj drzavi kao historijskoj
pojavi i na svemu onome $to tu zemlju i drzavu ¢ini zemljom i drzavom, koja historijski u odnosu na sve okolne

drzave ima najdublju proslost i najjace svoje utemeljenje?

Veliki problem u svim ovim nasim zbivanjima i nesre¢ama predstavlja upravo intelektualna elita svakoga naroda
i pitanje njenog ucesca i djelovanja u duhu onoga $to se naziva politickom, drzavnom ili uopée nacionalnom
strategijom, gdje nasa bosnjacka intelektualna elita stoji daleko najslabije. Ta elita, pod pretpostavkom da ona ipak
postoji kao neka koliko-toliko artikulirana cjelina, i dalje nosi u sebi teske posljedice inercija iz pro$losti. Te nesretne
inercije obiljezene su prije svega gotovo patoloskim strahom da ée$ israzivanjem i tumacenjem vlastitog identiteta ugroziti
drugoga, pri ¢emu taj identitet nikada nije i$ao na to da se ugrozi drugi, ve¢ je tezio tome da se naprosto slobodno i bez
kompleksa prizna kao identitet. Time $to postojis kao mati¢ni narod u Bosni i Hercegovini toboze ugrozavas druga dva
naroda u toj istoj Bosni i Hercegovini. Ta nakaradna matrica, ta i takva zamjena teza, toliko pritiska naseg bosnjackog
intelektualca da on vrlo esto, ili najéesée, djeluje unutar svoje struke, svoje oblasti, ali se ne oglasava tamo gdje se
intelektualci drugih naroda glasno i jasno oglasavaju, ¢ak i onda kad je u pitanju neposredno ratno huskanje, agresija i
negiranje genocida, $to nam je svima tako dobro poznato. Zasto se nase intelektualne bo$njacke i probosanske snage ,,ne
umiju® organizirati i zasto se bosnjacki narod jo$ nikako ne uspijeva, svojim vlastitim bosanskim jezikom re¢eno, popeti
na zelenu granu u smislu toga da zna kojim pravcem i kojim putem treba i¢i? Ko ¢e mu to re¢i ako ne intelektualna snaga
toga istog naroda? Jer ona to ipak najbolje zna, jer najbolje razumijeva proslost i sadasnjost, vrijeme i drustvene mijene,
evoluciju i zakonomjernosti cjelokupnog historijskog razvoja. Naspram te nase elite, politi¢ka volja artikulirana na jedan
prihvatljiv nadin morat ¢e poslusati tu strategiju, to znanje i kompetenciju znanja, ako zaista misli djelovati i biti vodec¢a
politi¢ka snaga. Mi se, medutim, Zalimo na slabu ili nedovoljnu politicku volju, na krupne greske koje su u nasoj politici
napravljene, pri ¢emu zaboravljamo da intelektualna snaga nije dala jasan i glasan strategijski put mirnodopske odbrane
Bosnr i Hercegovine. To je prvo i u ovom slucaju najvaznije. Napokon se, §to naué¢no, sto politicki, jasno i glasno, mora
objasniti da drzava Bosna i Hercegovina, da bi kroz proslost opstajala kao drzava, a jeste opstajala, ma koliki hod po
mukama i trnju bio u tom opstajanja, ona je uvijek morala imati svoj mati¢ni bosanski narod, jer druge zakonomjernosti
opstojnosti drzavnih tvorevina naprosto nema, valjalo bi je, samo teorijski i historijski krajnje neutemeljeno, izmisliti. To
onda zna¢i da je u Bosni i Hercegovini taj mati¢ni narod bo$njacki narod, narod koji u sebi nosi historijski kontinuitet
vlastitog prostora, a §to je najvaznije, samu svijest o tome kontinuitetu, koji se u svom najprostijem i elementarnom obliku
javlja kao svijest o tome da taj narod nema druge drzave osim te svoje i da to automatski upucuje na njegovu apsolutno
nespornu mati¢nost u odnosu na tu Bosnu i Hercegovinu. Samim tim taj narod je, svojim postojanjem i opstajanjem i
bilo kojim drugim vidom nau¢ne, duhovne i politicke organiziranosti, najodgovorniji, prije svega za svoju sudbinu, ali

samim tim i za tu drzavu, sa kojom tu svoju historijsku sudbinu neraskidivo dijeli.

Mi tek u posljednjih nekoliko godina, vezano i za Bo$njacku akademiju nauka i umjetnosti i neke ljude u njoj
koji se decenijama bave historijskim i savremenim bi¢em Bosne i Hercegovine i bosnjackim narodom unutar Bosne
i izvan nje, glasno i jasno kazemo da postoji mati¢ni narod u toj zemlji, pri ¢emu ni na koji naéin taj narod ne
favoriziramo niti govorimo da je ta drzava samo bosnjacka. Ona historijski prije svega jeste bos$njacka, a to znaci
da u njoj u kontinuitetu Zivi narod koji nema drugog svog mati¢noga prostora osim bosanskog i koji svojim
intelektualnim i politickim angaZiranjem mora uloziti daleko vise truda i znanja da to objasni i da se u svojoj politickoj
i $iroj kulturnoj organiziranosti ponasa na nacin da je to njegova zemlja. To znacdi da njegova cjelokupna naucna i
politicka strategija ne smije vise biti samo strategija odgovora na druge strategije, nego mora biti autenti¢na strategija
definirana u vlastitoj zemlji, kod svoje kuce, usmjerena na to da smo u svojoj zemlji narod koji ée uciniti sve da spasi tu
zemlju, da spasi zapravo sebe, jer je njegova drzava nastala na etnickim i historijskim temeljima vlastitog kontinuiteta,
a ne nikakvim ukr$tanjem drugih sila i strategija sa raznih strana i sa raznim ciljevima. Mi smo narod koji ¢uva kakvu-
takvu hiljadugodi$nju drzavnost Bosne, sa poznatim historijskim mijenama i razli¢itim vidovima i oblicima teritorijalne,
pa i administrativno-politicke autonomije. To $to nasa politi¢ka elita ne zna to artikulirati, ili zbog svoje politicke
uskogrudosti i kratkovidosti nec¢e da artikulira, ali prije svega ne zna, to nije samo njen problem nego je to problem i
bosnjacke intelektualne elite, koja, bez obzira na ogromna pojedina¢na dostignuca unutar nje, nije uspjela jasno i glasno
utvrditi svoju strategiju, $to je pitanje buducnosti i $to je jos uvijek stvar samo nase nade i vjere u to da ¢e se to napokon
dogoditi. Godine 2011. osnovana je Bo$njacka akademija nauka i umjetnosti. Kao drzava imamo tzv. drzavnu akademiju,
ANU BiH, koja djeluje ve¢ sedamdesetak godina, bastini ogromne zasluge i u isto vrijeme danas ima ogromne probleme.
Mi imamo jednu medijsku hajku, medijsku aroganciju i bezobrazluk, povr$nost i totalno neznanje i bacanje prasine u
oci javnosti da Bosnjacka akademija nauka i umjetnosti nije trebala biti osnovana i da ona toboze cijepa i dijeli ovu istu
Bosnu i Hercegovinu. Pri tome se ponovo tom istom zamjenom teza zapravo iznose notorne lazi uz pomo¢ i drugih
snaga koje na razne nadine ,nizvodno i uzvodno Bosnom® love u mutnom, tako da ta BANU nema nikakve budzetske
izvore za svoje normalno djelovanje. Jos uvijek postoje jake ko¢nice koje je pokusavaju zaustaviti, mada ta ista akademija
ima i svoje vlastite, tzv. subjektivne slabosti, a i sam ¢in njenog osnivanja odvijao se sa problemima i greskama. Ali se i
mimo toga stvara jedna atmosfera marginaliziranja te akademije po svaku cijenu, pri ¢emu se, uz postajanje SANU-a u
Beogradu i HAZU-a u Zagrebu, u samoj Bosni i Hercegovini osnivaju i druge akademije; u Banjoj Luci, pa onda i dvije
hrvatske akademije, dok se bo$njacka intelektualna elita, zanimljivo je viSe ona nego njena mogucéa ,saveznica“ politicka

elita, koleba i vedi njen dio, $to ve¢ granici sa katastrofom, jo$ uvijek smatra da ta akademija nije trebala biti osnovana.

U jednom haosu takvih i sli¢nih nevjerovatnih apsurda jedino $to nam preostaje jeste to da se okrenemo sebi i
zapitamo se §ta se to zbilja sa nama i sa nagim ,silnim znanjem“ degava. Sta se to desava sa narodom kojem se desio
takav genocid, sa drzavom kojoj je taj narod mati¢ni? Sta se desava sa nama i koji putevi su moguéi da se ove istine
napokon oglase kao istine strategije drzave Bosne i Hercegovine i da se javi jedna realna snaga koja ¢e ovu drzavu
izvudi iz svih njenih tegoba i koja ¢e dati temelje jednoj novoj savremenoj drzavi u ovome svijetu kakav on jeste, u
ovom nepravednom i nesretnom svijetu? Jer sve ovo $to govorimo, ophrvani tim nas$im nevoljama i nesreéama, j0§ je
manja nevolja i nesre¢a od onih ,globalnih® nevolja i nesreca, da ne propustimo redi i apsurda, sa kojima se soucava
savremeni svijet. Zakon jacega ispoljen na takav jedan tehnoloski usavr$en i vulgaran nacin, kakav je slu¢aj danas u
savremenom svijetu, uz poteze vode¢ih drzavnika koji granice sa ludos¢u ili suludoséu, govore o tome da nase nevolje
i nesrede nisu samo nase. One su, zapravo, uveliko uvjetovane nevoljama i nesre¢ama u kojima se nalazi savremeni
svijet, u kojem se, da uzmemo za primjer, zvani¢no, sa najvi$ih mjesta stvaralastva umjetnosti, knjizevnosti, nauke,
najve¢om pocasti i priznanjem nagraduje onaj ¢ovjek koji glasno i jasno podrzava genocid, a da rijetko ko u tom
zaludenom i prevarenom svijetu razaznaje da nije u pitanju pocast ukazana jednom Handkeu, ved je u pitanju posast
koja nas je, u totalno poljuljanim mjerilima vrijednosti, pa i u slu¢aju te izblamirane knjizevne nagrade, zadesila.
Svijet je dotle dosao. Svijet je dosao do takve sramote i bruke da Ujedinjene nacije sa ,zasti¢enim zonama“ nisu
znale zastiti ono $to su zvani¢no i nazvale ,zasti¢enom zonom® i da ta svjetska blamaza i lakrdija dobije svoj bijedni
i sramotni iskaz kroz lik jednog ¢ovjeculjka medunarodne diplomatije, izvjesnog Butrosa Butrosa Galija, koji ne
znade ¢ak pokazati ni minimum minimuma osjeéaja Casti te kompromitirane medunarodne diplomatije i nakon
srebrenicke sramote bar podnijeti ostavku. Od toga vremena ucestalo se dogadaju medunarodni apsurdi i pojave
koje ponizavaju covjeka i koje otkrivaju da je svijet u velikim problemima. Na te stvarne probleme nadodaju se i
vjestacki, isforsirani problemi u zagadenoj i zatrovanoj atmosferi koju stvara i $iri famozna ,struktura medijskog
uma“ (moja sintagma, odnosno formulacija), dakle mediji u cjelini. Ta oblast ljudske djelatnosti u savremenim
tehnoloskim prilikama uporno radi na stvaranju i $irenju atmosfere nesigurnosti, beznada, atmosfere lazi i moralnog
i svakog drugog nipodastavanja korisnika informacija i medijskih komunikacija. Tako na primjer u drzavi Bosni,
koja je izdrzala gotovo hiljadugodisnje nevolje, historijske kuge i posasti, danas imamo situaciju u koju normalan
¢ovjek ne moze uopée povjerovati, ni ,teorijski“ da se ona moze desiti, da se u toj zemlji njen hiljadugodi$nji jezik
jo$ uvijek ne priznaje i da se negira, a u onom njenom dijelu u kojem se, eto, ,priznaje“ i ,ne negira®, sa tim istim

jezikom, narocito u medijima, dogadaju tragikomic¢ne stvari, da ga tamo ne upotrebljavaju, jer ili ga ne znaju jer su i

najboljem sluc¢aju poluprofesionalni i nedovoljno pismeni, ili ga i oni negiraju jer su ideoloski krajnje tendenciozni i
zatrovani. Na§ covjek, pogotovu intelektualac, koji razumijeva i duzan je da razumijeva procese i njihove univerzalne
zakonomjernosti, danas se nalazi pred takvim isku$enjima poimanja svih tih apsurda koji nas snalaze i svega onoga

$to nam se servira medijski, a i svega onoga $to se razotkriva u krupnim politi¢ckim greskama koje se prave, da se

postavlja pitanje kako i na koji nacin iz toga izii i spasiti ono $to se spasiti moze.

Rije¢ patriotizam u jeziku bosanskome i u drugim nasim srodnim jezicima znaéenjski predstavlja posljednji
adut, a taj posljednji adut, bez ikakvih histori¢arskih pretenzija na moja neka $ira znanja o tome, ipak je spasio
ovu zemlju, makar i onakvu kakva ona sada jeste. Mi i dalje moramo racunati na one snage koje su nacisto s tim
da se Bosna treba i mora i hoée odbraniti. Da li te snage pripadaju intelektualnim krugovima, ili ne pripadaju,
to je druga stvar, s tim $to unutar intelektualnih krugova postoji jedan dio ljudi kojima je sve jasno i koji su
spremni svojim znanjima braniti ovu zemlju bez manipuliranja, bez taktiziranja, bez koketiranja sa drugima. Svega
toga, manipuliranja i ostalog, na zalost ima i unutar ovdasnje intelektualne svijesti. To se javlja u vidu neke vrste
prikrivenoga i gotovo nevjerovatnoga straha od sebe samih i od toga da mi nismo u stanju, da nismo dovoljno
pametni, a ni dovoljno ,kompetentni“ da utvrdujemo vlastitu strategiju, nego nam je jo$ uvijek mora utvrdivati i
definirati neko izvan nas, dakle neko ,pametniji“ i ,kompetentniji“. Obi¢ni narod, medutim, o$troumno zna i u
tome se pokazuje ,pismenijim“ od same svoje intelektualne elite, da mi jesmo dovoljno pametni i dovoljno, kako
bi se narodni ¢ovjek izrazio, ,kopetentni®, sa jednim izostavljenim 7. On to zna zato $to je to potvrdeno vise puta
i to uvijek u vremenima najtezim za Bosnu i njen opstanak.

Nasa je sreca i nevolja u isto vrijeme da imamo tako sloZen i slojevit jezik, da ga neposredno nasljedujemo od
svojih predaka, a da nasa svijest o tome jeziku jo$ uvijek kaska za tim jezikom i njegovom dubokom histori¢noséu.
Nevolja je da mnogim nasim ,,obi¢nim® i ,neobi¢nim“ ljudima nije dovoljno jasno zasto je to pitanje toliko vazno,
sve do onoga ponizavajuéeg samoubilac¢kog ,znanja® i argumentacije da se svi mi dobro razumijemo, pa otkuda sada
to, otkuda ti ,novi“ jezici i otkud ti ,novi“ nazivi za te jezike. Na takva lahorenja u nasim ,obi¢nim® i ,neobi¢nim®
glavama vrlo uspjesno se nadovezuju najnovije ,ideje“ o ponovnom ,zajednickom jeziku®, apeli da se vratimo nekom
zajedni¢kom jeziku, kao da nasi jezici po svojoj strukturi nisu zajednicki i kao da njihovi standardi nisu izgradeni
na zajednickoj $iroj novostokavskoj dijalekatskoj osnovici. Vratiti se ideji zajednic¢kog jezika znaci iskljucivo to da
se ponovo ugusi svijest o onome $to toliko vijekova postoji i $to se zove bosanski jezik, pri ¢emu ni ,najmladi®
crnogorski jezik nije izloZzen toj opasnosti. | zamislite sad ljude koji djeluju u jednoj od ove dvije akademije, ovom
prilikom radi se o tzv. drzavnoj akademiji, koji su ¢lanovi te akademije, primani u nju sa vrlo sumnjivim kriterijima
i pod vrlo krhkim nau¢nim zahtjevima i normama, pri ¢emu je prednost uvijek imala ideoloska matrica, a ne stvarni
njihov nauc¢ni ili umjetni¢ki doprinos, zamislite te iste ljude ¢lanove ANU BiH-a koji u svojim pisanim aktima
bosanski jezik stavljaju ni manje ni vise nego — pod navodnike. I to ¢ine navodni autoriteti te akademije. Zar to ne

znaci da u stvari vrthunska nauéna institucija drzave Bosne i Hercegovine ima distancu prema jeziku te iste drzave?

To je nesto $to je za knjizevnost, $to samo knjizevnost svojom imaginacijom, odvajajudi se od realnog svijetai dogadanja
u njemu, natkriljuje taj svijet, ali stvara sliku toga svijeta realniju i od one realne, produbljeniju i sveobuhvatniju, da
to jedino ona moze donekle objasniti i pred ¢im nauka i nau¢na misao, ma koliko bila visprena i razradena, zastaju
nemodni i frapirani, zapravo. Tu, u biti patolosku i ideolosku, pojavu unutar vrhunske nau¢ne institucije mogudée je
elementarno objasniti time $to je izbor kadrova i akademika jo§ odavno, od samoga njenog osnivanja, bio usmjeren
na to da se priguSuje osjeéaj bh. drzavnosti, a naro¢ito da se prigusuje osjecaj bosnjackog identiteta i bosanskoga
duha uopée, koji se i sam, u videnju njenih autoriteta, javlja pod navodnicima, jer ni jedan od tih ,osjecaja“
nimalo ne odgovara nau¢nim i politickim dusebriznicima Bosne u Beogradu i Zagrebu, u stvari glavnim mentorima
i nau¢nim sivim eminencijama ovdasnjih akademika, kako to pokazuje i spomenuti slu¢aj akademika Milorada
Ekmecica i njegove ideoloske sprege sa autoritetima pod krovom SANU-a. Ljudi koji su u novije vrijeme izabrani u
tu akademiju po svojim nau¢nim potencijalima, dometima i rezultatima nisu sposobni da historijski razumiju sta je
to bosanski jezik, neovisno od toga sto vanjska strategija, odnosno stalne mentorske veze sa Beogradom i Zagrebom
jo$ uvijek nimalo ne popustaju i ne odstupaju. Uz saglasnost i presutni odnos prema bosanskim vrijednostima, a
posebno prema glavnoj bosanskoj historijskoj vrijednosti, prema bosanskom njenom jeziku, sve do stavljanja tih
vrijednosti medu navodnike, dakle njihovih ironiziranja i u krajnjoj liniji negiranja, pod okriljem vrhunske nau¢ne
institucije gubi se osjecaj za Bosnu i Hercegovinu, za njeno historijsko bi¢e i njen mati¢ni narod. Time se polahko
i daleko od ociju i usiju javnosti pokusava sklizavati ka jednoj izobli¢enoj, nakaradnoj i laznoj slici Bosne kakvu
je svojim djelom iznjedrio Andri¢, veliki pisac, ali na Zalost sitni, ogranic¢eni i mali velikosrpski balkanski ideolog.
Andri¢, koji je svojim djelom mnoge zaveo na krivi put i na o¢i im naturio svoje dioptrijske ideolosko-diplomatske
naocari, kroz koje se Bosna gledala sa jedne andricevski prepoznatljive, ¢ak i potcjenjivacke distance, u jednoj
iskrivljenoj, nakaznoj, jednostranoj odnosno jednodimenzionalnoj i nerealnoj, ideoloski optereéenoj slici, koju je
odlikovala napadna i nepreboljena, traumatska u stvari odbojnost prema toj istoj Bosni kakva ona iznutra jeste i
nepoznavanje toga njenoga istinskog unutarnjeg bi¢a. I sasma povrsnom poznavaocu historijskog bi¢a Bosne vise
je nego jasno da to nije nikakva ,zemlja mrznje® jer je to vijekovima bila zemlja zajedni¢kog zivljenja i da to nije
nikada bio nikakav ,tamni vilajet®, jer se iz njene historije moze trajno uditi mudrost opstajanja i realnost zivota
kontinuirano pra¢enog vjerskim i nacionalnim razlikama, ali razlikama koje su upravo na bosanskom tlu pokazale
svu svoju raskosnu moguénost zajednickog zivljenja, sa o¢uvanjima tih razlika i postivanjem drugoga i drukéijegaiu

tome zivljenju stvaranja nedeg novog i autenti¢nog, neponovljivog bosanskog. Te mrznje i ti tamni vilajeti povlacili

su se i vijali u takvim andri¢evskim i drugim sli¢cnim nacionalromanti¢arskim kabinetsko-dipolomatskim vizijama
krs¢anske evropske dominacije, dijametralno suprotnim u odnosu na stvarno historijsko bi¢e Bosne, koje upravo
nau¢no i umjetnicki treba braniti. Branilac i tuma¢ Bosne i njenog historijskog biéa zasigurno nije Andri¢, mada je
to bi¢e svojom neospornom umjetnickom vizijom on samo dijelom ipak dotakao. Spomenuta ANU BiH jos uvijek
odbija ovakve i sli¢ne optuzbe jer krije svoj stav spram Bosne i bosanskog jezika kao guja noge, u strahu od osude
javnosti, pa dobrim dijelom i od kritike same nau¢ne javnosti. U rukama, nedavno ipak promijenjenog, rukovodstva
nije pokazivala nikakve znake oporavka i spremnosti da se napokon naprave radikalni rezovi i da ta institucija vrati
nekadasnji ugled, koji je mukotrpno sticala i zasluzivala, bez obzira ¢ak na stalne spomenute ideoloske naboje koji
su je sa raznih strana pritiskali. Stoga postoji izvjesna nada da ¢e novo njeno rukovodsto u tom smislu nesto krupnije
preduzeti, smanjiti ili ¢ak ukinuti svojatarska mentorstva iz Zagreba i Beograda i tu institiciju vratiti matici Bosni
i u¢initi sve da se u njenim okvirima i dokumentima napokom nazru i neki elementi intelektualne strategije za ovu
zemlju, za njene narode, ali prije svega za njen mati¢ni bos$njac¢ki narod.

Sve su ovo krupni problemi unutar nase drustvene stvarnosti pa je pitanje kako iz njih izi¢i, u ovoj i ovakvoj konstelaciji
odnosa kad se javnosti baca prasina u oci i kad se ponizava ta ista javnost. Evropa se stavlja u sluzbu nedega $to je
prekrajanje historije, $to je pritajena ali i neskrivena kr$¢anska ideologija tako nakaradno postavljena i zloupotrijebljena,
jer se u stvari, bez krupnijeg razloga, javlja kao izrazito antiislamska. O tome najbolje govori skandalozna i sramotna
odluka da se toboznjem velikom piscu Peteru Handkeu dodijeli, ni manje ni vise, nego Nobelova nagrada. Toboznji
argument razdvajanja knjizevnog djela od djelovanja pisca je jedan uzasni licemjerni ¢in, arogancija, bezobrazluk i
podvala, kojim se ponizava obi¢ni ¢ovjek, obmanjujuéi se upiranjem prsta u jednog laznog laureata, jednu zatrovanu
intelektualnu figuru koja glumi velikog pisca i koja nalazi puta do Nobelovog vrha, do institucije te nagrade i njenoga
zirija, koji takoder, iz svojih razloga, glumi toboznju dosljednu primjenu strogih ,estetskih® kriterija pri dodjeli najviseg
priznanja u oblasti knjiZevne umjetnosti sasma pogreSnom pisci i u najboljem slucaju prosje¢cnom kvalitetu njegovog
djela, a u stvari povladujuéi njegovoj krajnje nemoralnoj misiji i javnom djelovanju. Jer u svakoj teoriji knjizevnosti,
¢ak i onoj elementarnoj udzbenickoj, stoji da je stvaralac ono $ta i kako misli, djeluje i govori i da on ne moze imati
knjizevno djelo koje jedno kaze, a da je djelovanje tvorca toga djela nesto sasvim drugo, sasma suprotno. Taj provokativno
nagradeni stvaralac ne moze biti raspoluceni ¢ovjek, on je jedan covjek. Takav ¢ovjek zvani¢no dobija najvise knjizevno
priznanje, $to je poruka, signal, crveno svjetlo, u stvari alarm da se ideoloske prizme Evrope pa i svijeta nalaze u

ozbiljnim problemima i zastranjivanjima i da se provokacija jedne nagrade javlja u vrijeme kad se taj svijet suocava sa

onim §to je istina 0 GENOCIDU i sa onim $to jeste laz i negiranje genocida. Dati priznanje tom ¢ovjeku znadi i ozvanicenje
ideje suprotne ¢ovjeku i razumu, suprotne njegovim humanim nazorima i ciljevima, ideje zaborava, odnosno negiranja
GENOCIDA, ideje nametanja lazi na racun istine, ideje da u tom ,novom svjetskom poretku® laz bude mjerilo znanja i
saznanja savremenog ¢ovjeka. To je strahoviti udarac, malo je re¢i $amar, to je nokaut svjetskoj kulturnoj javnosti, koji

otuzno kazuje na koji se sve nacin istina moZe zavarati i na koji se sve nadin lazima mozZe manipulirati.

Peter Handke

laureatem Literackiej Nagrody Nobla 2019

B NEKE OD PLAKATNIH REAKGIRANJA NA DODJELU NOBELVE NAGRADE ZA KNJIZEVNOST 2019. GODINE.

Sve ovo, dato kao primjer licemjerstva savremenog svijeta, moze se i mora svesti na poziv da se mi sami preberemo i da
vidimo $ta mozemo i kako mozemo ¢initi. Da li su nase slabosti toliko velike da su nam $anse objektivno male? Ali ako
se bolje i dublje zamislimo nad onim $to je nasa proslost i nasa budu¢nost, onda ¢emo neminovno, ¢ak i minimalnom
aparaturom intelektualnog misljenja, ostati na jednom zakljucku da je Bosna u proslosti uvijek imala tzv. rezervne snage
koje su i nju samu iznenadivale, da je zapravo ono $to bi se simboli¢no moglo nazvati ,patriotskom ligom* uvijek bilo
refleks i zadnji adut i da je taj patriotski refleks u stvari trajna i najveéa $ansa Bosne. Refleks patriotizma koji ne ¢eka,
koji na vrijeme reagira, pri ¢emu intelektualne snage ove drzave i ovog naroda moraju preciznije i glasnije definirati svoj
»naucni“ odnos kako prema tom refleksu, tako i prema strategiji mirnodopske odbrane Bosne i njene drzavnosti. Bosna
je, na srecu, uvijek imala te i takve snage, koje, kad dode ,stani-pani®, znaju stati na branik te zemlje, i te historije, i
te nase tradicije. Ali je problem u tome $to se to uvijek desava sa zakasnjenjem, kad se nad Bosnom nadnesu prijeteci
i tamni olujni oblaci, kad dodu nesretna vremena, kad se gube Zivoti i kad se budi mrinja i zlo¢in. Sve su to, dakle,
pitanja za naseg intelektualca, ali i onog ,elitnog®, kako sve to u glavi sloziti i ¢emu se nadati. Mudrost je optimizam,
ali ne prazni verbalni optimizam nego onaj spoznati, zasnovan na historijskom iskustvu i poznavanju zakonomjernosti
razvoja drustvenih pojava. U takvoj jednoj historijskoj utemeljenosti nasih znanja i misljenja, Bosna se javlja kao drevna
zemlja i slozena povijesna tvorevina, odve¢ duboko utemeljena u svojoj historiji da bi tako lahko mogla nestati i biti
izbrisana odnosno zbrisana sa historijske i savremene karte Evrope i svijeta. Po nasim nau¢nim saznanjima to se ne moze,
bolje re¢i, ne¢e dogoditi. Problem je, medutim, u tome $to je ona sada, takva kakva jeste, ipak dovedena u pitanje i
$to je u tom smislu ona nasa velika briga. Ukoliko svijet podlegne svim ovim nevoljama i aspurdima koje ga pritiskaju
i ukoliko se ravnoteze poljuljaju toliko da vise ni nase pitanje nece biti vazno niti ¢e moéi biti rijeSeno, ta nasa briga
bit ¢e zakasnjela i uzaludna. Kao drzava i etnos mi u evropskim i svjetskim razmjerama jesmo mali i jesmo ,sitni®, ali
nasa geofizi¢ka pozicija jedna je od evropskih i svjetskih strategijskih tacaka, ta¢nije centralnih periferija, na kojima se
ukrstaju i sukobljavaju interesi ,,velikih“. U tom smislu mi nismo nimalo ,sitni®, ve¢ bi se prije reklo da smo i za Evropu
i za svijet prili¢no vazni. Ovo je uvijek bio neuralgican prostor, pa je ta nasa ,sitno¢a“ bila nadoknadivana jednom vrlo
vaznom geostrategijskom tackom na kojoj se, u prilikama nase neprekinute bosanske mati¢nosti, vijekovima nalazimo.
Taj generalni zakljucak jos vise obavezuje intelektualnu elitu bo$njackog naroda i uopée intelektualnu elitu probosanskih
snaga, da ona napokon glasno i jasno definira strategiju opstanka i razvoja Bosne i Hercegovine u buduénosti i da u
vezi s tim definira i zacrta i ulogu njenog mati¢nog bosnjackog naroda u danasnjim i budué¢im procesima opstojnosti

i napretka ove zemlje i njenih naroda.



